588 Grundfest (1571)

er es billich haben bleiben lassen bey dem wort kowvomoria, welches Cyrillus
brauchet,%”7 welches aber noch lange nicht ist Communicatio Idiomatum.
Viel weniger hette Kemnitius das dritte genus [144r:] Communicationis Idio-
matum jm tichten dorffen, welches er nennet eine solche mitteilung, darin-
nen zwar der Goéttlichen Natur nichts sol zugangen sein, aber die Menschli-
che natur in Christo sol vmb der personlichen vereinigung willen ausser vnd
vber vnd (wie er an andern orten sehr offt redet) auch wider jre¥ natlrliche
eigenschafft vermehret vnd geziret sein infinitis sublimibus, mit vnendlichen
vnd vnzehlichen Hoheiten, die sie nicht von sich, sondern aus der Personli-
chen vereinbarung mit der Gottheit empfangen habe.

So Kemnicius mit dieser beschreibung nicht die eigenschafften der ewigen,
Allmechtigen, vnendlichen Gottheit, sondern allein die Gaben vnd Hoheiten
der Menschlichen Natur Christi anzeigen vnd bedeuten wil, ist es war, das
keine so grosse, hohe Gabe kan genennet werden, in welcher die Mensch-
liche Natur in Christo numehr nach der verklerunge nicht vnaussprechlicher
weise alle Creaturen vbertreffe. Vnd hieuon ist bey allen rechtgleubigen
Christen kein Streit, darumb Kemnicius seine muhesame vnd sorgfeltige
arbeit von den hyperphysicis®’® oder paraphysicis,”® damit er das groste teil
seines Buchs zubringet, wol ersparen hette mogen. Es thut aber Kemnicius
vnrecht, das er in solchen Gaben jm eine besondere Communicationem Idio-
matum ertichtet. Denn hiemit beschonet vnd bestetiget er die wesentliche
ausgiessung der Gottlichen eigenschafften in die Menschliche natur, dauon
vorzeiten Eutyches vnd sein hauff vnd jtziger zeit Jacobus Andreas, Wigan-
dus vnd andere jnen trewmen, vnd vermenget miteinander, was eigentlich
gaben vnd was herwiderumb eigenschafft heissen. Denn die Hoheiten, fur-
zug, herrligkeit, gaben der Menschlichen natur in Christo (so weit héher,
mehr vnd grésser sind, als in allen an-[144v:]dern Creaturn) sind noch nicht
idiomata diuina, vnendliche, vnermesliche wesentliche eigenschafft der
Goéttlichen Natur, sintemal in alle ewigkeit ein vnterscheid sein vnd bleiben
mus zwischen dem Schepffer vind dem Geschepff, vnd die Menscheit fur vnd
fur kleiner oder nidriger ist denn die Gottheit.

Es machet auch in diesem Kemnicius jme gar etwas newes, das er zu diesem
tertio genere communicationis zeucht die werck, so zu dem ampt Christi
nach beiden Naturn gehdren, vnd thut solchs auff diese weise, das er eine
Exaequation vnd vergleichung in den vnterschiedlichen wirckungen beider
Naturn erzwingen wil. Darumb er alle die Spruche, so von dem ampt Christi
vnd gemeinem werck der Erlosung vnd von der erh6hung der gantzen Person

677 Vgl. etwa Cyrill von Alexandrien, Epistola XXXIX ad Johannem Antiochenum, in: PG 74,
177 (ACO 1, 1, 4, 17,18-21).

678 Eigenschaften, die iiber die Natur hinausgehen.

679 Eigenschaften, die den Naturgesetzen widersprechen.

